
Uttale - Oppføring av mur i elv ved gbnr 29/59 Gjerstad - Osterøy 

kommune 

Vi viser til oversending dagsett 11.0.4.2019. Kommunen har fått søknad om oppføring av om lag 115 m 

mur i elvekant, der det er søkt om dispensasjon til å mure opp gråsteinsmur i elvekanten for på sikt å 

planere for å få fulldyrka jord. Det er murt opp noko mur utan løyve. Området er i kommuneplanen sin 

arealdel definert som LNF-område, og elva som «bruk og vern av sjø og vassdrag med tilhøyrande 

strandsone». Elva er i tillegg definert som «sone med angitte særskilte omsyn (c)».  

Omsøkte tiltak 

Det er søkt om løyve til vesentleg terrenginngrep, definert i tiltaksklasse 1. Tiltaket består av oppføring 

av gråsteinsmur over ei lengde på om lag 115 m. Det går vidare fram av søknaden at elva eroderer i 

elvekanten. Av søknaden går det fram at det på eit seinare tidspunkt er tenkt bakkeplanering i 

tilstøytande område for å kunne fulldyrke eigedommen.  

Det er opplyst i søknaden at det er registrert elvemusling i Loneelva nedstraums tiltaksområdet.  

Vurdering 

NVE vurderer tiltaket etter vassressurslova § 8; Ingen må iverksette vassdragstiltak som kan vere til 

nemneverdig skade eller ulempe for nokon ålmenne interesser i vassdraget eller sjøen, utan at det skjer i 

medhald av reglane i § 12 eller § 15, eller med konsesjon frå vassdragsmyndigheitene.  

Vassdraget er verna gjennom verneplan for vassdrag. Det er så langt vi kan sjå ikkje utarbeidd ein 

differensiert forvaltningsplan for Loneelvi. Verneverdiane skal takast omsyn til ved alle tiltak i 

vassdraget.  

Det er i gjeldande kommuneplan lagt ei omsynssone over Loneelvi og sidebekkar, 50 m frå vasstreng. 

Alle tiltak må vurderast opp mot moglege konsekvensar på vasskvalitet for elvemusling, og søknaden 

må handsamast av riktige fagmynde. Fylkesmannen i Vestland får difor kopi av denne uttalen.  

Det ligg ikkje føre hydrauliske utrekningar som viser ev verknader av tiltaket opp- og nedstraums. Det 

ligg vidare ikkje føre kart som viser utstrekning, og/eller teknisk skildring av tiltaket i høve utføring og 

avslutting. Det kan sjå ut til av vedlagde tverrsnitt at tiltaket er lagt ut i elvestrengen og vil medføre 

innsnevring av elveløpet og/eller flaumarealet, utan at dette går fram av søknaden eller at konsekvensar 

med dette er dokumentert. 

 

Då søknaden er mangelfull er det vanskeleg for NVE å kome med ei uttale i saka. NVE kan gi uttale når 

saka er tilstrekkeleg opplyst.  

 

Med helsing 

 

Brigt Samdal 

regionsjef 

Siss-May Edvardsen 

sjefingeniør 

 

Dokumentet vert sendt utan underskrift. Det er godkjent etter interne rutinar. 

